
ПЫРТÖД

Коми литературалöн 1900-1920-öд воясö сöвмöмыс велöдсьö II курслöн медводдза семестрын. Тайö курсöн заводитчö XX нэмся коми литературалысь сöвман туйяс велöдöмыс. XX–öд нэм пансян кад коми литератураын тыдовтчис эз öтсямöн. И. Куратовлöн творчествоыс эз вöв тöдса, и позьö шуны, коми литература выль пöв чужис. 1917–öд воöдз ёнджыка вöлi йöзöдöма М. Лебедевлöн да К. Жаковлöн роч кывъя проза гижöдъяс. Тайö кадпас дорö матын заводитiсны гижны коми кывбуръяс А. Маегов, В. Лыткин, В. Чисталёв. Коми литература азыма кутiс  быдмыны–сöвмыны  1920–öд воясö. Сiйö подулавсис куим енбиа ним вылын – Вениамин Чисталёв, Виктор Савин да Василий Лыткин, на гöгöр артмис том гижысьяслöн паськыд  кытш. Искусствояс пиысь литература вермис медся сибыда да мöрччана петкöдлыны коми мортлысь олан сямсö, вежöрсö, лов шысö. Сэк жö лоис и выль олöмлань кыпыда чуксалысьöн, выль олан русö нуöдысьöн. Велöдан кадся гижöдъяс пырисны коми литература классикаö, петкöдлiсны коми литература сöвман туйвизьяссö, нырвизьяссö. Кызвын гижысьыс водзö вылö лои репрессируйтöма, налöн гижöдъясыс киритöма йöз паметьысь. В. Чисталёв да В. Савин «воисны» выль пöв 1960–öд воясö, К. Жаков – сöмын 1980–öд воясö. 

Коми литературалысь история велöдiгöн быть шыöдчыны, литературоведение кындзи, мукöд дисциплинаяс дiнö: роч литература, коми кыв, история, политология, социология, психология. Занятиеяс вылын колö вöдитчыны литературнöй коми кывйöн, та кындзи. колö тöдны литературнöй коми кывлысь сöвмöмсö, торъя нин 1920–öд воясö, öд комиöн гижны босьтчысьяс асьныс уна пöрйö чужтiсны литературнöй да художественнöй кыв. Роч литературалöн россияса литератураяс сöвмöмын тöдчöмыс вывтi ыджыд, öд национальнöй гижысьяс велöдчисны роч классика да XX–öд нэм заводитчан кадся гижысьяс творчество вылын, сэк жö гижан уджыс котыртсис страналöн сэкся юрнуöдысьяс веськöдлöм серти. Коми литература топыда йитчöма Россияын лоöмторъяскöд, велöдан кадся литератураын ёна тöдчö революция, гражданскöй тыш кад. Студентлы быть колö гöгöрвоны и государстволысь сэкся политикасö, и «му вежöандыр» кадö олысь морт  оласногсö, сылысь психологиясö.

Курс лöсьöдсьö литература род да жанр видлалöм–туялöм принцип серти. Татшöм тэчас сетö позянлун аддзыны коми литературалысь мукöд литературакöд йитöдсö да наысь торъялöмсö, водзö вылö тыдовтны сöвман туйяссö. Курс кутö ас пытшкас лекцияяс, практическöй занятиеяс, контрольнöй удж, экзамен. Тайö вузын традиционнöй велöданног.  Ми кутчысям татшöм жö формаö, но велöданногсö лöсьöдам  сотрудничество принцмп подулын, кор сувтöдöм научнöй либö велöдчан проблемаысь петан туй корсям öтув (группаясöн, параясöн).  Лекция вылын студент босьтö гижысьяслöн творчество йылысь, тайö кадся литературнöй процесс йылысь медшöр да медколана  тöдöмлунъяс, велöдысьöн петкöдлыссьö торъя гижöд видлаланногыс (образец сяма), мукöддырйи лекция водзын сетсьö торъя удж: лöсьöдны висьталöмлысь план, тезис,  вöчны лекция серти кывкöртöд, вайöдны видлалан гижöдъясысь  содтöд примеръяс. Практическöй занятиеяс вылын донъявсьö студентлöн асшöр удж  да литература теорияысь торъя проблема вылö подуласьöмöн пыдiсянь видлавсьöны художествоа гижöдъяс. Вомгора уджъяс тшöкыда йитчöны гижан уджъяскöд. Гижан уджъясö пырöны конспект вöчöм, юалöмъяс вылö вочакыв корсьöм, творческöй уджъяс, мукöддырйиыс торъя тема либö автор серти библиография лöсьöдöм, текст аннотируйтöм, наука да художествоа гижöдъясысь выпискаяс вöчöм. Тшöкыда овлö, мый практическöй занятие кежлö дасьтысигöн лоö уджавны роч кывъя туялан текстöн, сэк дасьтысигöн колö зiльны коми кывйöн висьтавны сылысь сюрöссö, а öткымын медколана цитата позьö вайöдны рочöн. Практическöй занятиеяс кежлö дасьтысигöн  пырджык колö тöдмасьны велöдан проблема серти туялöм да критика материалöн (вöчны конспект, выписка, тезис либö аннотация), видлавны сетöм гижöд либö гижöдъясысь юкöнъяс, восьтыны видлаланторыслысь гижысь творчествоын да коми литература сöвмöмын тöдчанлунсö. Велöдысь донъялö студентлысь вочакывсö (вермö öттшöтш велöдчысьяскöд), индö бурсö да тырмытöмторсö, отсалö восьтыны удж бурмöдан туйсö. Контрольнöй удж  колö гижны да сетны прöверитны медбöръя тöлысьö, кор лоö видлалöма унджык темаыс. Татшöм удж лоö экзамен водзвылын студентöс аттестуйтан уджöн, кытысь тыдовтчö, бура–ö сiйö гöгöрвоöма велöданторсö, тöдö–ö сiйö тема серти туялöмъяс да критика, кужöмöн–ö вöдитчö колана литератураöн. 

Уджтасын вайöдöма дисциплиналысь темаяс серти план, кöнi индöма лекцияяслысь темаяссö да быд темалысь час лыдсö, практическöй занятиеяслысь инсö да час лыдсö, асшöр велöдчöмлысь объёмсö. Водзö вайöдöма лекция нимъяс сюрöссö восьтöмöн–аннотируйтöмöн; практическöй занятиеяслысь темасö, могсö, дасьтысян ногсö; быд тема серти студент тöдöм да кужöм дорö корöм; асшöра уджалöм вылö темаяс да найöс дасьтанногсö; быть колана да содтöд литература вайöдöма лекция, практическöй занятие да асшöр удж кежлö öтув. Водзö вайöдöма тöдöмлун донъялан удж темаяс (отсöг вылö неыджыд индöдöн), художествоа литературалысь да туялан литературалысь список. 

Велöдчигöн подув литератураöн лоöны татшöм небöгъяс:

1. Федотов О.И. Основы теории литературы: Учеб. пособие для студ. высш. учеб. заведений: В 2 ч. М: Гуманит. изд. центр ВЛАДОС, 2004. Ч.1: Литературное творчество и литературное произведение. 272 с. Ч.2: Стихосложение и литературный процесс. 240 с.  

2. История коми литературы: В 3 т. / отв. ред. А.Е. Ванеев, В.И. Мартынов. Сыктывкар, 1980. Т.2. 328с.

Дисциплиналöн могъяс шымыртöны велöдан да воспитывайтан нырвизьяс: 

 -   отсавны гöгöрвоны коми литература выль пöв ловзян кадлысь аслыспöлöслунсö, пырöдчыны коми классикъяслöн гижан сямö; 

· велöдны анализируйтны торъя гижöдъяс родъяслысь, жанръяслысь торъялöмсö тöдöмöн;

· восьтыны коми литературалысь россияса культураын да литератуын тöдманлунсö;

· джудждöдны литература теория тöдöм;

быдтны:

· коми культура да литература бура тöдысь да пыдди пуктысь войтырöс;

· чужан кывъя литературалысь кыдз искусство сикаслысь аслыспöлöслунсö кылысь–паськöдысь специалистöс. 

 Студентлы колö тöдны литературнöй процесслысь аслыспöлöслунсö; XX–öд нэм заводитчандырлысь аслыспöлöслунсö, гöгöрвоны сылöн кыпыдлунлысь да трагизмлысь помкаяссö; колö тöдны коми йöзкост культуралысь зумыд подувсö.

 Студентлы колö кужны видлавны велöдан гижöдъяссö коми йöзкост культуракöд да войтыр олöмын вежсьöмъяскöд топыд йитöдын, восьтыны гижöдъяслысь аслыспöлöслунсö.

Темаяс серти план

	№
	Наименование разделов, тем
	Количество часов по учебному плану

	
	
	Макси-мальная нагрузка студен-

тов (часов)
	Аудиторная нагрузка
	Самос-тоятельная работа

	
	
	
	Всего
	В том числе
	

	
	
	
	
	Лекции
	Семи-нар
	Прак-

тич. работа
	Лабора-тор.

работа
	

	1.
	I юкöн. Пыртöд.

1 № тема. Велöданторлöн сюрöс, могъяс, велöдчан ногъяс. 
	2
	
	1
	
	
	
	

	2.
	2 № тема. XX нэм заводитчандырлöн серпас.
	3
	
	1
	
	
	
	2

	3.
	II юкöн. Коми литература XX нэм пансигöн.

1 № тема.  Литературалöн художествоа корсьысьöмъяс (М. Лебедев, К. Жаков)
	14
	
	4
	
	6
	
	4

	4.
	2 № тема. Коми поэзиялöн петкöдчöм (Д.Я. Попов, А.А. Маегов, М.Н. Лебедев, К.Ф. Жаков, В.И. Лыткин, А.А. Чеусов).
	6
	
	2
	
	
	
	4

	5. 
	III юкöн. Коми поэзиялöн аслыспöлöслун. 

1 № тема. В. Чисталёвлöн лирика. 
	14
	
	4
	
	4
	
	6

	6. 
	2 № тема. В. Савинлöн лирика.
	8
	
	2
	
	2
	
	4

	7.
	3 № тема. В. Лыткинлöн лирика.
	6
	
	2
	
	2
	
	2

	8.
	IV юкöн. Коми драматургиялöн да театрöн артмöм. 

1 № тема. В.Савинлöн пьесаяс коми критикаын.
	8
	
	2
	
	2
	
	4

	9.
	2 № тема. В. Савинлöн тешъяс.
	8
	
	2
	
	2
	
	4

	10
	3 № тема. В.Савинлöн драмаяс. «Шондi петiгöн дзоридз косьмис».   «Кулöмдiнса бунт».
	 10
	
	2
	
	2
	
	4

	11
	4 № тема. В. Чисталёвлöн драматургия.
	6
	
	2
	
	2
	
	2

	12
	V юкöн. Коми прозалöн чужтысьöм. 

1 № тема. В. Чисталёвлöн висьтъяс да серпасторъяс.
	8
	
	2
	
	2
	
	4

	13 
	2 № тема. В. Чисталёвлöн «Трипан Вась» висьт.
	6
	
	2
	
	2
	
	2

	14
	3 № тема. В. Чисталёвлöн «Öти дас куим миллион лыдысь» висьт.
	6
	
	2
	
	2
	
	2

	15
	4 № тема. В.Савинлöн проза гижöдъяс.
	3
	
	1
	
	
	
	2

	16
	5 № тема. Гижны заводитысьяслöн проза (И. Сажин, Г. Фёдоров, П. Шеболкин, Н. Попов, А. Маегов).
	5
	
	1
	
	2
	
	2

	17 
	VI юкöн. 

1 № тема.1920-öд воясса коми критика.
	5
	
	1
	
	2
	
	2

	20. 
	2 № тема. 1920-öд воясса литературалöн тöдчанлун.
	3
	
	1
	
	2
	
	2

	
	Итого 
	120
	
	34
	
	34
	
	52


I ЮКÖН. ПЫРТÖД.

1 № тема. Велöданторлöн сюрöс, могъяс, велöдчан ногъяс. 

Литературнöй процесс. Литература история. Национальнöй литература, региональнöй литература, ставмирса литература. Коми литературалöн периодизация подув, вариантъяс.

Студентлы колö тöдны велöданторсö, велöдчан могъяс да велöданногъяс; «литература история», «национальнöй литература», «литература периодизация» терминъяслысь вежöртассö.

Студентлы колö кужны вöдитчыны уджтасöн, корсьны колана литература, библиографируйтны; восьтыны «национальнöй литература», «литература периодизация» терминъяслысь вежöртассö.

Литература

Быть колана

1. История коми литературы: В 3 т. Сыктывкар, 1980. Т.2. С. 73-224.

2. Коми литература XX–öд нэм пансигöн. Уджтас/ Лöсьöдiс Остапова Е.В. Сыктывкар, 2008. (Рукопись).

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.144–149.

4. Яшина Л.А. Основы научных исследований: Учеб. пособие. Сыктывкар: Изд–во СыктГУ, 2004. С.4–13.

Содтöд

1. Методические рекомендации по самостоятельной работе студентов / Сост. В.М. Бызова. Сыктывкар, 1982.

2. Есин А.Б. Принципы и приёмы анализа литературного произведения: Учеб. пособие. М., 1998. С.5–24; 34–56; 58–73; 161–176.

2 № тема. XX нэм заводитчандырлöн серпас. 

XX-öд нэм панас историяö пырис «эзысь нэм» ним улын. Тайö каднас вöвлытöм öдöн сöвмис культура, чужисны выль нырвизьяс: символизм, акмеизм, модернизм, футуризм, авангардизм, неоантичность. Джудждаммис роч религиознöй философия. Паськалiсны Рытыв Европаса философъяслöн мöвпъяс (Ницше, Маркс, Конт).

Сэк жö Россияын XX-öд нэм заводитчис войнаясöн да революцияясöн, та понда кутiсны слабмыны интеллигенция пöвстын водзын паськалöм видзöдласъяс да традицияяс. 1905-öд вося революция лои национальнöй катастрофаöн. Россияын джуджыд социально-политическöй кризис öтувтчис став европаса кризискöд: вынсялiсны революционнöй традицияяс, экономикаын содiс государстволöн да рубежсайса капиталлöн тöдчанлуныс, социально-экономическöй да духовнöй олöмын уна колис феодализмсянь.  Мирöвöй войнаын ворссьöм вайис вывтi ыджыд сьöкыдлун. Политическöй котыръяс (большевикъяс, меньшевикъяс, эсэръяс, кадетъяс, октябристъяс) пондiсны вöзйыны ас петан туйяс. Власьтсö босьтiсны большевикъяс, кодъяс вынöн кежöдiсны странасö капитализмысь мöд пöлöс, вöвлытöм на, туй вылö, социализмö. Большевикъяс вужъясисны нöшта сы понда, мый мыджсисны гöль йöзлöн озыръяс дорö важысянь йöршитчöм лöглун вылö. Выль идеология вужъясис йöз вежöрö лозунгъясöн да лоис религия пыдди. Октябрса  революция (мукöддырйи гижöны: Октябрса лоöмторъяс, переворот) да гражданскöй война кадö выль власьт босьтчис вежны олöмысь став тшупöдсö вужнас социальнöй справедливость идеяö эскöмöн. Россия шöрын 1917-öд вося лоöмторъяс шызьöдiсны Коми муын олысьясöс. Сöвет власьт сетiс лача, мый комияс лоасны асшöр войтырöн. Тайö ёна ышöдiс велöдчöм йöзöс сöвмöдны вужвойтырлысь культурасö, вынсьöдны комилысь асвежöрсö. Ыджыд сьöкыдлунъяс венöмöн, 1920-öд воясö лои унатор вöчöма: Коми му йитiсны торъя обласьтö, сöвмис гижöд кыв, воссисны выль школаяс. 

Студентлы колö тöдны XX нэм заводитчан кадлысь аслыспöлöслунсö.

Студентлы колö кужны висьтавны велöдан кад йылысь история, культура, литература пасйöдъясöн.

АСШÖР УДЖ.

Дасьтыны XX–öд нэм пансян кад йылысь юöр. Тöд вылö уськöдны Россия олöмын лоöмторъяс, найöс дженьыда серпасавны да донъявны, висьтавны Коми муын лоöмторъяс йылысь.

Литература

Быть колана

1. История коми литературы: В 3 т. Сыктывкар, 1980. Т.2. С. 73-224.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.144–149.
Содтöд

1. История Коми с древнейших времён до конца XX века / под общ. ред. А.Ф. Сметанина. Сыктывкар: Коми кн. изд–во, 2004. Т.1 С. 511–516; Т.2. С. 164–167.  

2. Коми литература XX–öд нэм пансигöн. Уджтас/ Лöсьöдiс Остапова Е.В. Сыктывкар, 2008. (Рукопись).

3. Мартынов В.И. Становление коми литературы. Идейно-эстетический аспект. М., 1988. С.159-188.

4. Вежев А.А. Зарождение и становление коми советской литературы. Сыктывкар, 1966. 143с.

5. Микушев А.К. Коми литература и народная поэзия. Сыктывкар, 1961. 127с.

II ЮКÖН. КОМИ ЛИТЕРАТУРА XX НЭМ ПАНСИГÖН.

XX-öд нэмын Коми муын литературнöй олöм ёнмö Усть-Сысольскын типография восьтöмöн. 1913-1914-öд воясö петö краевед Андрей Андреевич Цемберлöн рочöн да комиöн лöсьöдöм мойдъяса да сьыланкывъяса кык сборник. Тайö жö кадö босьтчöны гижны Василий Ильич Лыткин, Афанасий Андреевич Маегов, Дмитрий Яковлевич Попов, Вениамин Тимофеевич Чисталев. Но Алексей Александрович Чеусовлöн кö 1903 воö нин Вологдаын петалiс роч кывъя сборник «Стихотворения зырянина», то мукöдыс вермисны йöзöдчыны сöмын октябрса революция бöрын.

А.А. Чеусловлöн да А.А. Маеговлöн гижöдъясыс вöлiны агитационнöйöсь, власьт вежны чуксаланаöсь. Но революцияöдзса медбур кывбуръяс пöвстын вöлiны Д.Я. Поповлöн, В.Т. Чисталевлöн, В.И. Лыткинлöн, М.Н. Лебедевлöн кывбуръяс, кöнi серпасавсьö вöр-ва да крестьяналöн удж.

1917-öд во бöрын коми литература сöвмöдан туйыс вежсьö. Сiйö абу öти пöлöс, мукöддырйиыс петкöдчöны паныд сулаланаторъяс. Талöн помкаыс обществоын да политикаын ыджыд вежсьöмъясын.

1 № тема.  Литературалöн художествоа корсьысьöмъяс (М. Лебедев, К. Жаков).

К.Ф.Жаковлöн висьтъяс да очеркъяс. Олан туй да творчество. К.Ф. Жаков гижöдъясын кылö важ, мича, сöстöм олöмысь ыджыд, сьöлöмтö нюкыртана гажтöмтчöм. Гижысь лöсьöдö олöмлысь да мортлысь мичмöдöм образ. Образыс подуласьö войвывса мортлöн вöр-вакöд лöсялöм вылö, карысь да цивилизацияысь öтдортчöм вылö. Геройяс пöвстын эмöсь мойдкывса да фантазияöн лöсьöдöм образъяс (Атаман Шыпича, Тунныръяк, Венулитто), олöмысь босьтöм образъяс (Фалалей, Парма Степан, музыкант Степан Васильевич). Найö мелiöсь, шань сьöлöмаöсь, мукöддырйи и этшсьыс петöм йöз, но кужöны аддзыны муюгыдыслысь помтöм мичсö. Найö пармалöн пиян.

Гижысь творчествоын йитчöмаöсь войвыв да асыввыв мортлöн видзöдласыс, вöр-ва серпасаланногыс. Тыдовтчöны XX-öд нэм панан кадся модернизм пасъяс, философия да художествоа вежöрлöн йитöд. К. Жаковлöн творчество интертекстуальнöй, танi уна ногöн йитчöма-гартчöма уна нырвизь: неоромантизм, реализм, футуризм, асыввыв поэзия пасъяс; фольклор, литература да искусство традицияяс.

 Жанръяс боксянь К. Жаковлöн гижöдъяс зэв жö аслыспöлöсöсь: туялысьяс индöны очерк, висьт, сказ, роман, житие, быличка. Мукöд гижöдыслысь сикассö абу на стöчмöдöма; найö йитöны некымын жанрлысь пасъяссö. Коми лыддьысьысьлы К. Жаковлöн нимыс лои паськыда тöдсаöн сöмын 1990-öд вояс помын, сы вöсна мый сöвет кадö авторсö вöлi «вунöдöмаöсь», а гижöдъяссö донъялöмаöсь лёк ногöн да öтдортöмаöсь лыддьöмысь. 

 «Пильвань» да «Холуницкий завод» очеркъяс донъялöм. Очеркъяслöн поэтика боксянь висьтъяс дорö матыслун.  «Жизнь Фалалея», «Охотник Максим», «Дочь пармы», «Ипатьдор» висьтъяс видлалöм (геройяслöн этш, висьталысьлöн образ, сюжет да тэчасног, стиль). 

Сылöн творчествоысь медся лыддянаöн лои «Биармия» эпос, кöнi восьтöма авторлöн мичмöдöм муюгыд серпасыс. Поэмаын К.Жаков ногöн ловзьö важ коми олöм. Став лоöмторыс да найöс петкöдланногыс восьтöны авторлысь шöр мöвпсö: колö овны важ комияс моз – вöр-ва пытшкын, сöстöм видзöдласöн, кыпыд лолöн, Енмöс пыдди пуктöмöн; мортлы оз позь торкны нэмъяс чöжöн пуксьöм олöмсö. Поэма сюжетын – йöз олöмлы, мифологиялы да фольклорлы лöсялана сюжет: гöтырпу пышйöдöм, кöлысь, ас му дорйöм, челядьöс быдтöм, морт кулöм. 

  М.Н.Лебедевлöн роч проза. М.Н. Лебедевлöн историко-приключенческöй проза сиöма медъёна сэтшöм лыддьысьысьлы, кодлы окота тöдмавны важ олöм йылысь, а К.Ф. Жаковлöн гижöдъяс корöны бура велöдчöм, художествоа кывсö чувствуйтысь лыддьысьысьöс. М.Н. Лебедев гижлiс монголо-татарскöй нашествие йылысь, Кристос эскöмö Русь пыртöм йылысь, XVII-öд нэмся «гудыр кад» йылысь, Россияын Петр Великий дырйи ыджыд вежсьöмъяс йылысь, Россия да Япония костын война йылысь. Гижысь бура тöдiс страналысь историясö, лоöмторъяссö восьтiс лыддьысьысьöс шензьöдны зiльöмöн, вöвлытöмторкöд йитöмöн. Коми  история йылысь гижигöн, М.Н. Лебедев мыджсьылiс преданиеяс да легендаяс вылö, историческöй проза вылö. Тадзи артмöмаöсь Перымса Стефан да Кöрт Айка образъяс «Железный свекор» (1910) висьтын, «Последние дни Перми Великой» (1907) повесьтын Москваса князь Федор Давидович Пестрыйлöн образыс, Микол да Ладмер Перымса князьяслöн образъясыс. Лöсьöдiс М.Н. Лебедев и социально-психологическöй проза («Тоня Осинина», «В волостном омуте», «Фома Лекмортов»), кöнi стöча, быд поснитор серпасавны зiльöмöн, петкöдлöма провинциялысь быдлунъя олöмсö, татчöс йöзлысь волысьöмъяссö. Геройяснас вöлiны и крестьяна, и чиновникъяс, и сиктса интеллигенция, и выль пöлöс йöз – кулакъяс. Татшöм гижöдъясын сiйö зiлис восьтыны йöзлысь нажöтка понда лёклань вежсьöмсö, усьöмсö. «Фома Лёкмортов» висьт донъялöм. Гижöд тэчсьö öти мортлысь характер восьтöм вылын; Фомалысь характер серпасаланног. Висьтасьысь – туйморт образ донъялöм.  «В волостном омуте» повесьт. Критикаын тайö гижöдсö донъялöм. «Волостнöй омут» серпасалöм. Шöр геройлысь – Ваня Котельниковлысь – характер восьтöм. Кык медшöр тема – историческöй да XX нэм пансигöн олöм серпасалöм.

Студентлы колö тöдны Россияын XX  нэм пансян кадлысь пасъяссö; М. Лебедевлысь, К. Жаковлысь гижöдъяссö.  

Студентлы колö кужны висьтавны Россияын XX нэм пансян кад йылысь, видлавны индöм гижöдъяссö да восьтыны налысь аслыспöлöслунсö кадыскöд йитöдын.

АСШÖР УДЖ.

Дасьтысьны «Коми литература XX нэм пансигöн» юöр. Кывйöн серпасавны К. Ф. Жаков да М.Н. Лебедев творчестволысь нырвизьяссö.

1 № ПРАКТИЧЕСКÖЙ ЗАНЯТИЕ.

К. Жаковлöн проза.

Мог: критикъяс туялöм подулын да ас бöрйöм серти гижöд видлалöм серти лöсьöдны öтув серпас К.Жаков творчество йылысь. Та могысь колö быть конспектируйтны А.К. Микушевлысь «Коми «Калевала». Об одном неизвестном финно–угорском литературном эпосе и его создателе Каллистрате Жакове» статья; та кындзи аннотируйтны быд студентлы ас бöрйöм серти кык статья татшöм небöгъясысь: К.Ф. Жаков. Проблемы творчества. Сыктывкар, 1993. 164 с. (Труды Института языка, литерпткры и истории Коми научного центра УрО Российской академии наук; Вып. 55); Латышева В.А. Певец зырянского края (Творчество К.Ф. Жакова: пособие для учителей. Сыктывкар: коми кн. изд–во, 2005. Бöрйöм гижöд видлалiгöн зiльны восьтыны К. Жаков гижан сямлысь аслыспöлöслунсö XX-öд нэм заводитчандыркöд да коми йöзкост культуракöд йитöдын. 

2 № ПРАКТИЧЕСКÖЙ ЗАНЯТИЕ.

К.Ф. Жаковлöн  «Биармия» гижöд кыдз литература эпос. 

Тöд вылын колö кутны важ легендарнöй кад йылысь ньöжмыда, тэрмасьтöг висьталöм, эпослы лöсялана лоöмторъяс серпасалöм, öтсяма мöдпöвсталöмъяс, эпическöй геройясöс мичмöдöмöн серпасалöм, налысь мифологическöй вежöрсö. 

Туялан-велöдан нырвизьяс: - восьтыны литература эпослысь аслыспöлöслунсö; - петкöдлыны поэмаын «Калевала» эпослысь подувсö; - тöдчöдны авторлысь гижан сямсö.

Колö орччöдны и поэмалысь кык кывъя олöмсö, öд коми лыддьысьысь-студент медводз поэмаöн тöдмасьö комиöн, школаын велöдчигöн, и вермас лоны, медвына сьöлöмкылöмъяс сылöн колöны комиöдöм текстысь. 

3 № ПРАКТИЧЕСКÖЙ ЗАНЯТИЕ.

М.Н. Лебедевлöн проза. 

Мог: критикъяс туялöм подулын да ас бöрйöмöн гижöд видлалöм серти лöсьöдны öтув серпас М. Лебедев проза йылысь. Та могысь колö а) лыддьыны «История коми литературы» коллективнöй монографиялöн II томысь М.Н. Лебедев йылысь юкöнсö, гижны сэтысь медшöр мöвпъяссö; аннотируйтны Мартыновлöн «В.И. Перымса Стефансянь миян нэмöдз» небöгысь М. Лебедевлы сиöм юкöн; б) бöрйыны видлалöм вылö М. Лебедевлöн  «В волостном омуте»  небöгысь öти гижöд да видлавны сiйöс тема, сюрöс сöвмöм боксянь; тöдчöдны олöм серпасаланногсö да донъяланногсö.

Литература

Быть колана

1. История коми литературы: В 3 т. Сыктывкар, 1980. Т.2. С. 73-167.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.144–149.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. К.Ф. Жаков. Проблемы творчества. Сыктывкар, 1993. 164 с. (Труды Института языка, литерпткры и истории Коми научного центра УрО Российской академии наук; Вып. 55).

3. Латышева В.А. Певец зырянского края (Творчество К.Ф. Жакова: пособие для учителей). Сыктывкар: Коми кн. изд–во, 2005.  

4. Лимерова В.А. Традиции средневековых  жанров в творчестве К.Ф. Жакова.- Сыктывкар, 2005. 28 с. (Научные доклады / Коми научный центр УрО РАН; Вып. 473).

5. Лыткина Л.В. Художественная проза М.Н. Лебедева конца XX века. Сыктывкар, 1998. С. 78.

6. Мартынов В.И. Становление коми литературы. Идейно-эстетический аспект. М., 1988. С.159-188.

7. Мартынов В.И. Перымса Стефансянь миян нэмöдз. Сыктывкар: Коми кн. изд-во, 1997.

8. Микушев А.К. Коми литература и народная поэзия. Сыктывкар, 1961. 127с.

9. Микушев А.К. Коми «Калевала». Об одном неизвестном финно–угорском литературном эпосе и его создателе Каллистрате Жакове // Биармия: Коми литературный эпос / Сост.. предисл., комментарии А.К. Микушева. Перевод с коми М.В. Елькина. Сыктывкар: Коми кн. изд–во, 1993. С.3–24.

2 № тема. Коми поэзиялöн петкöдчöм. 

Роч поэзияын шöр нрвизьяс: символизм, «эзысь нэм». Россияса литератураяс чужöм, литератураясын поэзиялöн тöдчанлун. Чужан кыв вылын гижны босьтчöны М.Н.Лебедев, Д.Я.Попов, А.А.Чеусов, В.И.Лыткин, А.А.Маегов, В.Т.Чисталёв. Гижысьяслöн творчествоöн тöдмасьöм да налысь медводдза кывбуръяссö видлалöм-донъялöм: тематика, сьöлöмкылöмъяс, образъяс, серпасалан ногъяс. Коми олöм да чужан му серпасалöм. Революция виччысян шыяс.

Студентлы колö тöдны роч да россияса поэзиялысь аслыспöлöслунсö,  велöдан поэтъяслысь гижöдъяссö.

Студентлы колö кужны восьтыны XX нэмся коми лирика чужан кадлысь серпассö. 
АСШÖР УДЖ.

Лöсьöдны «XX нэмся коми лирика чужан кадлöн серпас» тема серти план. 

Литература

Быть колана

1. История коми литературы: В 3 т. Сыктывкар, 1980. Т.2. С. 73-167.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.144–149.

Содтöд

1. Дёмин В.Н. История и типология жанров коми поэзии. Екатеринбург: УрО РАН, 1997. 313 с. 

2. Мартынов В.И. Становление коми литературы. Идейно-эстетический аспект. М., 1988. С.159-188.

III ЮКÖН. 1920-ÖД ВОЯССА КОМИ ПОЭЗИЯЛÖН АСЛЫСПÖЛÖСЛУН. 

1 № тема. В. Чисталёвлöн лирика. 

Кывбуръяслöн ритм, мифопоэтика, В. Маяковский сяма "поска» кывбуръяс. В. Чисталев лирикаын сöвмö вöр-ва вынйöрöн поэзия чужтöм лейтмотив. Тайö шöр мотивыс артмöдö кык подув тема: - вöр-валöн помтöмлун да мичлун; - поэт да поэзия.

Кыкнан темаыс топыда йитчöмаöсь, öтиыс мöдтöгыс оз гöгöрвосьы, оз сöвмы, оз ов. Тайö тыдовтчö сылöн программнöй кывбуръясын: «Югыд вой, кöдзыд вой», «Локтыштiс», «Ок эськö», «Ывла выв», «Поэзия артмöм», «Менам кывъясöй». Наын чукöртöма поэтлысь медвына лов шысö да мöвпъяссö. Поэтлöн судьбаыс гöрддзасьöма вöр-ваыскöд, муыскöд, ас войтыркöд, сылöн аслыспöлöслункöд. Поэзия чужтан вынйöрсö сетö мортлы помтöм-дортöм енъюгыд ывлаыс, «мед эськö пыр меным мойдны да сьывны, важ йылысь висьтавны ас чужан мулысь». Тайö кывъясас поэтлöн олан программаыс – выль олöмö восьлалiгöн оз позь вужъястö керавны, оз позь дзикöдз вешйыны нэмъясöн тэчöм зумыд олöм подувсьыс. Коми олöм подулас  - мортлöн асьсö вöр-ва юкöнöн кылöм, важ традицияяс пыдди пуктöм. 

Пример пыдди öти кывбур видлалöм. «Поэзия артмöм» - тайö поэзия чужтöм йылысь, поэтöн муюгыдсö, чужан мусö аддзöм-кылöм йылысь элегия. Небыд, ньöжмыд шуанногöн, кельыд рöмсеръясöн, сьöлöмтö шымырттöдз коми мортлы матысса образъясöн, вежавидзöмöн поэт мöвпалö поэзия чужтöм йылысь. Поэзия – тайö гусятор, сiйö вермö артмыны вöр-валöн быд посниторйысь, öд ывлаын быдтор ловъя. Кывбурын бура петкöдчö мифопоэтика подулыс: поэзия персонифицируйтчö – сiйö чужö кыдз ловъя лов, сылöн эм гöлöс, аслас сям, öбича. Ас пытшкас сiйö шымыртö традиционнöй коми культуралы лöсялана Енъюгыдлысь куимнан тшупöдсö: шöр мир (чöд тусь, вöр туй), улыс мир (вöр ты пыдöс ва), вылыс мир (чöж-пöтка, йöлöга, тöлысь югöр). Найö куимнанныс войтыр вежöрын йитчöмаöсь мöда-мöдныскöд. Тайö и тыдовтчö «Поэзия артмöм» кывбур-монологын. Гöгöрвотöмöн вермас лоны челядьлы улыс миркöд йитöд петкöдлöмыс. Сiйö тыдовтчö ты образын. Ты – тайö сулалысь ва. Коми мифологияын сулалысь ва лыддьысьлiс «кулöм ваöн», а ва пыдöсыс йитчывлiс мöдар югыдыскöд. Потан символизируйтö мир артмöдантор. Сылöн лайкйöдлöмыс-качайтöмыс коми фольклорын гöгöрвосьö кыдзи лэччöм-кайöм, и та вöсна сiйö быттьö йитö вылi да улi миръяссö. А чужысь кага зэв на жебиник, сiйö сулалö кулöм да олöм костын. Сiдзкö, потанкöд öткодялöм «вöр ты пыдöс ваыс» петкöдлö чужöм-кулöм, лоö вылi да шöр миръяссö, таладор да мöдар югыдсö йитысьöн.

Поэзия олö ас ритмöн, ас öдöн. Кывбурын тайö тыдовтчö некымын ногöн: стих юрганногын, кывворын, образъясын, кад да ин петкöдлöмын. Серпаса муюгыдыс кывбурын вочасöн содö увлань да вывлань: лöзов чöд тусь – вöр туй – вöр ты пыдöс ва – чöж-пöтка – лöня вöр – йöлöга – тöлысь югöр. Куимнан тшупöдсьыс образъяссö йитö лöнь, ньöжмыд, мöвпалан-висьтасян кöкъямыс слога стихъяса шуанногыс. «Ö» да «и» гласнöй шыяслöн уна пöв юргöмыс матын потандорса сьыланкывлы. Ин паськалiгöн висьтасьöмлöн öдыс вочасöн чинö. Тайö тыдовтчö вöчöм-лоöмтор петкöдлысь кадакывъяслöн лыд да вежöртас вежсьöмын. Медводдза строфаын кадакывйыс уна: «чужлiс, быдтiс, вердiс-удiс, сьывны-мойдны, лэдзлiс». Татчö тöрöдöма унатор да шымыртöма ыджыд кадколаст: поэзия чужöмсянь верстяммытöдзыс. Мöд строфаын – сöмын кык лоöмтор: «быдми меöй… да öктiс кудъяс». Коймöд строфаын öти пöлöс, но унаысь вöвлöмтор: «чöж-пöткаыс «öввö» сьывлiс». Нёльöд, медбöръя, строфаын сiдзжö öти пöлöс, но унаысь вöчöмтор: «тöлысь югöр чукöрталiс». Кык бöръя стихыс помасьöны сöмын танi паныдасьлысь кузь, нёль слога кывйöн: «йöлöгаö - чукöрталiс». Налöн кузьтаыс быттьö паныд сувтö став мукöд кык пöв дженьыдджык кывъяслы да корö нöшта на ньöжмöдчыны. Сiдз, образъяса ин паськалöмöн лöньö поэзия сёрнилöн öдыс. 
Студентлы колö тöдны В. Чисталёвлысь кывбуръяссö, поэтлысь гижан сямсö.

Студентлы колö кужны видлавны В. Чисталёвлысь кывбуръяссö, восьтыны налысь аслыспöлöслунсö: вöр-ва да поэзия темаяс йитчöм, серпасалан ногъясын инверсия, мöдпöвсталöм, выль пöлöс  стих лöсьöдöм; ас кежысь висьтавны 3 кывбур. 

1 – 2 № ПРАКТИЧЕСКÖЙ ЗАНЯТИЕ.

В. Чисталёв кывбуръясын вöр-ва да поэзия тема.

(«Поэзия артмöм», «Менам кывъясöй», «Югыд вой, кöдзыд вой», «Локтыштiс», «Рыт-асыв кылöм», «Аръявыв», «Гожöм пом», «Эн кöсйы, вокöй...»)

Мог: велöдчыны видлавны кывбуръяссö кадыскöд да комияслöн традиционнöй культуракöд йитöдын; восьтыны Тима Вень поэзиялысь аслыспöлöс мичсö.

Дасьтыны лекцияын видлалöм кывбуръяс серти вочакыв да видлавны ас бöрйöм серти öти кывбур. Торйöн сувтлыны, кыдзи лои гöгöрвоöма «Поэзия артмöм» кывбур. Сёрни вермас мунны татшöм юалöмъяс отсöгöн:

1. Мый висьталö поэзия аслас чужöм-артмöм йылысь? Кыдзи та дырйи тыдовтчö Енъюгыдыслöн тэчасыс?

2. Кутшöм образъясöн поэт висьталö та йылысь? Серпасалöй  образъяссö кывйöн.

3. Кутшöм кывбурыслöн шуанногыс? Вежсьö-ö сiйö вочасöн? Кутшöм кадакывъяслöн тöдчанлуныс?

4. Гöгöрвоана-ö, мыйла, кутшöм могöн чужö поэзия Енъюгыдас? Вочакывъяныд подуласьöй вöр-ва серпасъяс вылö.

5. Мыйла поэт ловзьöдö поэзиясö? Кутшöм серпасалан ногъясöн та дырйи вöдитчö?

6. Кутшöмöн тi кыланныд да аддзанныд Тима Веньлысь кывбуръяссö? Поэтлысь олöмсö?

АСШÖР УДЖ.

1. Велöдны Тима Веньлысь 3 кывбур. 

2. Конспектируйтны А.А. Вежевлöн «Зарождение и становление коми советской литературы» небöгысь В. чисталёв йылысь юкöн. Тöдчöдны, мый боксянь донъялöма Тима веньлöн творчествоыс, кутшöм иныс сылöн XX-öд нэмся коми литератураын.

Литература

Быть колана

1. История коми литературы: В 3 т. Сыктывкар, 1980. Т.2. С. 73-167.

2. Остапова Е.В. Ритмичность природы и ритм человека в лирике В. Чисталева // Остапова Е.В. Поэтика ритма лирики коми 1920-30-х годов: Уч. пособие. Сыктывкар: Изд-во Сыктывкарского ун-та, 2001. С.21-35.

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С. 164–174.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. История коми литературы: В 3 т. Сыктывкар, 1980. Т.2. С.73-102.

3. Мартынов В.И. Становление коми литературы. Идейно-эстетический аспект. М., 1988. С.159-188. 

4. Микушев А.К. В.Т. Чисталёв и народная поэзия // Микушев А.К. Коми литература и народная поэзия. Сыктывкар, 1961. 85-95с.

2 № тема. Нёбдінса Витторлöн лирика. 

Лирикаын кад петкöдчöм; медшöр мотивъяс да сьöлöмкылöмъяс; кывбуръяслöн йöзкостса сьыланкывъяс дінö матыслун. Повторъяс, синтаксическöй параллелизм, аллитерация. Колян кадлöн кык пöлöс сер – öти боксянь, пемыдлун да шоглун: «Чужи-быдми...», «Мамлы», «Вундöм», «Тöвся рыт», «Коми сьыланкыв», мöд боксянь, шуда том кад: «Тувсов вой», «Öтчыд овлö», «Арся мойд». 1920-öд вояслысь сьöкыд да шуда кадсö петкöдлöм: «Гöрд звöн», «Думъяс», «Дона гу вылын», «Вит», «Зэв нимкодь», «Варыш поз», «Водзö кежлö». Шуда локтан кадлöн «ру пыр» петкöдчöм. Локтан кад да вечность йитчöм: «Водзö кежлö», «Веж видз вывтi муна, муна...», «Öтчыд овлö». 

Студентлы колö тöдны В. Савин  кывбуръяслысь сюрöссö, йöзкостса сьыланкывъяс лирикаын кад петкöдлан ногъяс.

Студентлы колö кужны восьтыны В. Савин кывбуръяслысь аслыспöслунсö, петкöдлыны налысь йитöдсö йöзкостса сьыланкывъяскöд; ас кежысь висьтавны 3 кывбур.

 3 № ПРАКТИЧЕСКÖЙ ЗАНЯТИЯ.

В.Савин лирикаын кад петкöдлöм. 

Мог: восьтыны В. Савин кывбуръясын кад петкöдчöмлысь аслыспöлöслунсö. Торйöн сувтлыны «Водзö кежлö» кывбур поэтика вылын. Видлавны мукöд кывбурын сьылан (аллитерация, ассонанс, повтор, параллелизм; олöм ыдждöдлöм) да сёрнитан традицияяс (кывторъяс, мöвпалан-висьтасян интонация)  йитчöмсö. Видлавны ас бöрйöм серти öти кывбур.

 АСШÖР УДЖ.

1. Велöдны Нёбдiнса Витторлысь 3 кывбур.

2. Дасьтыны юöр «История коми литературы» коллективнöй монографияын В. Савинлы сиöм юкöн серти.

3. Конспектируйтны А.К. Микушевлöн «Коми литература и народная поэзия» небöгысь «Фольклорные истоки поэзии и драматургии В. Савина» юкöн. Тöдчöдны В. Савин кывбуръяслысь йöзкост творчествокöд йитчанногсö.  

Литература

Быть колана

1. Мартынов В.И. Виктор Алексеевич Савин // История коми литературы: В 3 т. Сыктывкар, 1980. Т.2. С.167-183.

2. Остапова Е.В. Образы времени и вечности в ритмах лирики Виктора Савина // Остапова Е.В. Поэтика ритма лирики коми 1920-30-х годов: Уч. пособие. Сыктывкар: Изд-во Сыктывкарского ун-та, 2001. С.10-21.

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.144–149.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Мартынов В.И. Становление коми литературы. Идейно-эстетический аспект. М., 1988. С.159-188.

3. Микушев А.К. Фольклорные истоки поэзии и драматургии В. Савина // Микушев А.К. Коми литература и народная поэзия. Сыктывкар, 1961.С.69-85.

3 № тема.  В.И. Лыткинлöн лирика (экспрессивнöй; лирика геройлöн эмоцональность; образъяс). 
В.И. Лыткинлöн 1920-öд воясся поэзия ловтö ыззьöдана-шызьöдана. Тшöкыда танi эмöсь горöдана шыöдчöмъяс, юалöмъяс, тшöктана кадакывъяс, чуксалöмъяс. Уна кывбур – революция кадся агитка, кöнi кывсьö авторлöн коми войтырöс выль, бурджык олöмлань ышöдöм, сылысь вежöрсö садьмöдны кöсйöм. Кывбуръясын образъясыс гораа юргысьöсь, ыдждöдöмöсь. Ывлаыс  гора шыяса, ыджыд öда: ратшмунiны ньöръяс, гымлöн клопкöм, сяргöм, скöра гымгöм, мурзöм, зэрлöн шаргöм, тöвлöн шувгöм. Татшöм вöр-ва шыясысь кылö вужвыйöн вежсьысь, олöмсö жуглысь кадыс.

Кывбуръяс лöсьöдiгöн Илля Вась шыöдчö коми фольклорлöн сэтшöм  жанръяс дiнö кыдз нöдкыв, шусьöг, зумыд кывтэчасъяс. Мичмöдöны кывбуръяссö фольклор подула перифразъяс: тöлысь - «тэсь тасьтi», енэж – «мулöн вевт-зарниа тыв», муса ныв – «дзоля мадьяр дзоридз», «сьöлöм тiпкöм вöчысь», «морöсö би кинь кöдзысь», Эжва – «сё майбырöй аньöй», тöлктöм йöз – «рыныш вомö мегыр сюйысьяс».

Чуксалан кывбуръяс лöсьöдiгöн коми кывлöн важ тшупöдö шыöдчöмыс вöчö гижöдсö мöрччанаджыкöн, интереснöйджыкöн, ловъяджыкöн. Илля Вась корсис да аддзис выль, чужысь коми лирикалы лöсялана, метафоричностьcö, образа кывcö и йöзлöн быдлунъя сёрниысь. Прозаизмъяс кындзи, поэт лыддис коланаöн пыртны весиг кедзовтана кывъяс.  Мукöддырйи татшöмторйыс чужтö нюм, мукöддырйи петкöдлö збыль ыджыд эмоция:

Илля Васьлöн «Мунöны» поэма (Поэма жанр гöгöрвоöдöм; «Мунöны» поэма критикаын; поэмаын бокö кежöмъяс, символика, ритм). Медтöдчана велöданторйöн лоö «Мунöны» поэма, кöнi бура тыдовтчö гижысьлöн киподтуйыс: коми йöзлöн олöм йылысь ловруа висьтасьöм, войвыв вöр-валысь мичлунсö сьылöдöм, выль олöм чолöмалöм. Поэмалöн сюжетыс ыджыд драматизма – тышын усьöны коми мужичöйяс, но, автор видзöдлас серти, тайö оз ло трагедияöн, öд олöмыс сетöма йöзлöн шуд вöсна. Ставнас поэмаыс кыпыд, югдöдöма шондi образöн. Коми литература туялысьяс индывлiсны Илля Вась «Мунöны» поэмалöн интертекстуальность вылö. Сiдз, А.А. Вежев, В.И. Мартынов, В.Н. Дёмин видлалiсны «Мунöны» поэмаын да роч гижысьяс поэмаясын мунöм, движение мотив (Демьян Бедный «Главная улича», А. Блок «Двенадцать», Н. Тихонов «Баллада о гвоздях»). Гижлöма вöлi и «Мунöны» поэма юкöнъяс ритмын да В. Маяковский «Десятилетняя песня», С. Брусков «Тише, товарищи» кывбуръяс ритмын öткодьлун йылысь. Тайö öткодьлуныс отсалö лыддьысьысьлы аддзыны коми муын лоöмторъяссö кыдз ставнас странаын, Россия пасьтаын мунысь öтувъя ыджыд вежсьöм, матыстö коми, роч да мукöд войтырлысь сьöлöм тiпкöмсö, майшасьöмсö. Коми поэт пыртö роч поэзияысь пасъяссö, мотивъяссö, образъяссö пыдiсянь бöрйöмöн, öд сiйö бура тöдiс роч литература, унатор комиöдiс.

Студентлы колö тöдны В. Лыткинлысь лирикада «Мунöны» поэмалысь сюрöссö, экспрессия артмöдан ногъяс, ритмлысь вежöртассö.

Студентлы колö кужны видлавны кывбуръяс, восьтыны налысь аслыспöлöслунсö: ритм «дзугöм», переносöн вöдитчöм, «синтаксис сукмöдöм».

 4 № ПРАКТИЧЕСКÖЙ ЗАНЯТИЕ.

В. И. Лыткинлöн кывбуръяс да «Мунöны» поэма.

Мог: восьтыны Илля Вась гижан сямын экспрессия артмöдан серпасалан ногъяслысь тöдчанлунсö (вылi стиля лексикаöн да прозаизмъясöн вöдитчöм, перенос, синтаксис сукмöдöм).

«Мунöны» поэма видлалiгöн быть колö восьтыны, мыйла трагическöй лоöмторъяс йылысь гижигöн поэт ёнджыка лöсьöдö вöр-валысь югыд, кыпыд, мича серпасъяс. Колö велöдчыны сьöлöмсянь лыддьыны шогöн да шудöн тыр юкöнъяс. Медым студентъяс пыдiсяньджык кыласны поэмаын гижöм лоöмторъяслысь уна рöмсö, поэмалысь юрганногсö да сылысь сюрöса мöвпсö, позьö дасьтыны цитатаа план. Тайö уджыс оз ло кокни, сы вöсна мый поэмаын вежласьö ритмыс, шуанногыс, тшöкыда лирика юкöнъясын, кежöмъясын – сöмын сьöлöмкылöм.

АСШÖР УДЖ.

1. Велöдны «Мунöны» поэмаысь юкöн.

2. Дасьтыны «История коми литературы» коллективнöй монографияын Илля Васьлы сиöм юкöн серти юöр. Пасйыны сылысь олан туйсö, тöдчöдны гижан нырвизьяссö, критикаöн донъялöмсö.

Литература

Быть колана

1. Мартынов В. И.. Василий Ильич Лыткин // История коми литературы: В 3 т. Сыктывкар, 1980. Т.2. С. 215-224.

2. Остапова Е.В. Ритмические перебои в стихотворениях Василия Лыткина // Остапова Е.В. Поэтика ритма лирики коми 1920-30-х годов: Уч. пособие. Сыктывкар: Изд-во Сыктывкарского ун-та, 2001. С. 35-48.

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С. 144–149.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Мартынов В.И. Становление коми литературы. Идейно-эстетический аспект. М., 1988. С.159-188.

3. Микушев А.К. Коми литература и народная поэзия. Сыктывкар, 1961. 127с.

IV ЮКÖН. КОМИ ДРАМАТУРГИЯЛÖН ДА ТЕАТРЛÖН АРТМÖМ. 

1 № тема. В.Савинлöн пьесаяс коми критикаын (В.И. Лыткин, А.К. Микушев, А.А. Вежев, В.А. Латышева, В.А. Лимерова). 

В. Савин бура гöгöрвоис театрлысь сiйö кадö просветительскöй функциясö да сяммис котыртны медводдза коми театр. Дженьыд кадöн вöлi лöсьöдöма уна сикас петкöдчöм: рытпукъяс, революционно-драматическöй пьеса («Шондiлань», «Шондi петiгöн дзоридз косьмис»), социально-бытöвöй пьеса («Вабергач»), историческöй драма («Кулöмдiнса бунт»), сатира комедия («Райын», «Инасьтöм лов», «Ва шыр», «Знаменньö»). Медводдза донъялöмъясын В. Савин пьесаясысь религиялы паныд сувтöм аддзöм. Бöръя донъялöмъясын – пьесаясын йöзкост культуралысь подувсö восьтöм.
Студентлы колö тöдны драматургия артман ногъяс, В. Савинлысь критика статьяяс,  пьесаяс донъялан статьяяслысь сюрöссö.

Студентлы колö кужны восьтыны критика уджъяслысь шöр мöвпсö, гöгöрвоöдны видзöдласъяс вежсян подувсö.

1 № ПРАКТИЧЕСКÖЙ ЗАНЯТИЕ.

В. Савинлöн драматургия коми критикаын.

Литература списокын вайöдöм А.А. Вежев, В.А. Латышева, ВА. Лимерова статьяяс серти вочавидзны, кыдзи туялысьяс донъялöны В. Савинлысь драматургиясö, мыйын сылöн аслыспöлöслуныс да тöдчанлуныс. Орччöдны туялысьяслысь видзöдласъяссö: кутшöм видлалан подулыс, мый пуктöма медшöрöн.

АСШÖР УДЖ.

Конспектируйтны А.А. Вежевлысь, В.А. Латышевалысь, ВА. Лимеровалысь статьяяс (быдöнлы öтиöс велöдысь индöм серти). Вочавидзны, кыдзи туялысьяс донъялöны В. Савинлысь драматургиясö, мыйын сылöн аслыспöлöслуныс да тöдчанлуныс.

Литература

Быть колана

1. Вежев А.А. Драматургия. История коми литературы: В 3 т. Сыктывкар, 1980. Т.2. С. 139-149.

2. Латышева В.А. Нёбдiнса Виттор //Латышева В.А. Коми литература историяысь: Учеб. пособие (Из истории литературы коми) / Сыктывкарский университет. Сыктывкар, 1995. С. 19-25.

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.158–164.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Мартынов В.И. Становление коми литературы. Идейно-эстетический аспект. М., 1988. С.109-188.

3. Микушев А.К. Коми литература и народная поэзия. Сыктывкар, 1961. 82-85с.

2 № тема. В. Савинлöн тешъяс. 

«Райын» да «Инасьтöм лов» дилогия донъявсисны кыдз религия вылын сералан гижöдъяс. Но кадыс вежсьö, вежсьö религия вылö видзöдласыс, а дилогиялöн серамыс да геройыс кыскöны ас дiнас. «Райын» да «Инасьтöм лов» дилогияын коми культура традициялöн подув. Сюзь Матвейлысь ловсö колльöдöмыс, райын лоöмторъяс серпасалöмыс матын коми фольклор вомгора висьтъяслань. Серамыслöн вужъясыс — вежадырса ворсöмъясын. В. Савин пародия ногöн петкöдлö попöс, дякöс, райын олысьясöс да налысь лöнь оласногсö. Но тайö  абу религия кедзовтöм, а йöзлысь видзöдлассö восьтöм да олöм радейтан русö серам отсöгöн кыпöдöм.

Студентлы колö тöдны В. Савин тешъяслысь сюрöссö, «теш» жанрлысь серъяссö, Россияын 1920-öд воясö драматургиялысь сöвмöмсö. 

Студентлы колö кужны  восьтыны тешъяслысь сюрöссö, В.Савинлысь гижан сямсö, серамлысь аслыспöлöслунсö, сцена вылын пуктан ногсö.

 2 № ПРАКТИЧЕСКÖЙ ЗАНЯТИЕ.

В. Савин тешъясын серам.

Мог: восьтыны В. Савин творчествоын теш артманногсö, видлавны серам сикасъяссö, налысь подувсö да тöдчанлунсö (серамлöн олöм сетан да водзö нуöдан вын). Видлавны дилогия сюрöс сöвмöмсö, йитны юкöнъяссö Сюзь Матвейлöн олöм донъялöмкöд, восьтыны авторыслысь видзöдлассö. Тöдчöдны кульминациялысь вежöртассö. Восьтыны дилогиялысь коми культураын да литератураын тöдчанлунсö. Видлавны öнiя литератураын В. савидлысь образсö (В. Попов, А. Лужиков да мукöд гижöдын). 

АСШÖР УДЖ.

1. Конспектируйтны В.А. Лимеровалысь «Фольклорный контекст в дилогии В. Савина «В раю» и «Неприкаянная душа» статья. Тöдчöдны В. Савин тешъясын  серамлысь традиционнöй культуракöд йитöдсö.

2. Лöсьöдны В. Савин тешъясысь геройяс йылысь висьт.

Литература

Быть колана

1. Вежев А.А. Драматургия. История коми литературы: В 3 т. Сыктывкар, 1980. Т.2. С. 139–149.

2. Латышева В.А. Нёбдiнса Виттор //Латышева В.А. Коми литература историяысь: Учеб. пособие (Из истории литературы коми) / Сыктывкарский университет. Сыктывкар, 1995. С. 19–25.

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.158–164.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Лимерова В.А. Фольклорный контекст в дилогии В. Савина «В раю» и «Неприкаянная душа» // Арт. 1999. №4. С. 134–139.

3. Мартынов В.И. Становление коми литературы. Идейно–эстетический аспект. М., 1988. С.109–188.

4. Микушев А.К. Коми литература и народная поэзия. Сыктывкар, 1961. 82–85с.
3 № тема. В.Савинлöн драмаяс. «Шондi петiгöн дзоридз косьмис»,   «Кулöмдiнса бунт». 

«Кулöмдiнса бунт» драмалöн збыль подув да вымысел, драмалы лöсяланатор. «Шондi петiгöн дзоридз косьмис» пьесалöн коми традиционнöй культура подув (ремаркаяс серти, характеръяс тэчöмын). Коми литература историяын медводдзаысь революционерлысь образсö лöсьöдöм. 

Студентлы колö тöдны В. Савин драмаяслысь сюрöссö, драма артмöдан ногъяссö.

Студентлы колö кужны видлавны драмаяссö, восьтыны налысь аслыспöлöслунсö, йитны гижан  кадыскöд. 

3 № ПРАКТИЧЕСКÖЙ ЗАНЯТИЕ.

В. Савин драмаясын диалог.

Мог: восьтыны В. Савин драмаяс диалоглысь аслыспöлöслунсö (сюрöс, сикасъяс, сюжетын тöдчанлун).

АСШÖР УДЖ.

Лöсьöдны эссе В.Савин драматургия йылысь.

Литература

Быть колана

1. Вежев А.А. Драматургия. История коми литературы: В 3 т. Сыктывкар, 1980. Т.2. С. 139-149.

2. Латышева В.А. Нёбдiнса Виттор //Латышева В.А. Коми литература историяысь: Учеб. пособие (Из истории литературы коми) / Сыктывкарский университет. Сыктывкар, 1995. С. 19-25.

3. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.158–164.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.
2. Лимерова В.А. Фольклорный контекст в дилогии В. Савина «В раю» и «Неприкаянная душа» // Арт. 1999. №4. С. 134–139.

3. Мартынов В.И. Становление коми литературы. Идейно-этетический аспект. М., 1988. С.109-188.

4. Микушев А.К. Коми литература и народная поэзия. Сыктывкар, 1961. 82-85с.

4 № тема. В. Чисталёвлöн драматургия («Изкар», «Лёк энька», «Ныв сетöм», «Судья», «Порсь видзысьöс гöтралöны»). 

«Изкар» (1925) драмаын романтика ру. К. Жаков гижöдъяслöн тöдчöм. Петкöданторлöн история подув – Коми му Христос эскöмö пыртöм. Геройяс: Ыджыд Öксы, сылöн пиян Майбыран да Гарай, Бурмат, Зыран, Катша, Кöч  князьяс. Ыджыд Öксылöн ыджыд майшасьöм.  

Студентлы колö тöдны В. Чисталёв пьесаяслысь сюрöссö. 

Студентлы колö кужны  висьтавны пьесаяслысь сюрöссö, восьтыны сцена вылын петкöдланногсö, пьесаяслысь аслыспöлöслунсö.

4 № ПРАКТИЧЕСКÖЙ ЗАНЯТИЕ.

XX-öд нэм заводитчандырся литератураын комиясöс

Христос эскöмö пыртöм сюжета гижöдъяс

Мог: велöдчыны орччöдöмöн видлавны öти сюжета гижöдъяс; аддзыны авторъяслысь öткодьсö да торъялöмсö важöн вöвлöмтор  художествоа донъялöмын.

Проблема восьтiгöн колö мыджсьыны В.А. Латышевалöн «Романтическое в повести, рассказе и драме коми на сюжет предания (из творчества М. Лебедева, К. Жакова и В. Чисталёва)» статья вылö. Статья отсöгöн позьö аддзыны быд авторлысь лоöмтор серпсаланногын аслыспöлöслунсö, мöда-мöдысь торъялöмсö; орччöдны интерьер, мусерпас, романтическöй лов шы да ловру петкöдланногсö. Висьталöмсö вынсьöдны ас примеръясöн.

АСШÖР УДЖ.

Лöсьöдны подробнöй план В.А. Латышевалöн «Классики и современники» небöгысь «Романтическое в повести, рассказе и драме коми на сюжет предания (из творчества М. Лебедева, К. Жакова и В. Чисталёва)» статья дiнö. Планын тöдчöдны быд авторлысь лоöмтор серпасаланногын аслыспöлöслунсö, романтическöй ловру петкöдланногсö; критикöн гижöдъяс донъялöмсö.

Литература

Быть колана

1. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.158–164.

Содтöд

1. Латышева В.А. Вениамин Чисталёв–драматург // Дыхание Пармы. Книга об искусстве и литературе народа коми / Сост. В.А. Латышева. Сыктывкар, 1991. С.156–166.

2. Латышева В.А. Романтическое в повести, рассказе и драме коми на сюжет предания (из творчества М. Лебедева, К. Жакова и В. Чисталёва) //Латышева В.А. Классики и современники: Статьи о литературе. Сыктывкар: Коми кн. изд-во, 2005. С. 3-14.

3. Тима Вень (Вениамин Чисталёв): библиографический указатель/ Коми научный центр УрО АН СССР, Коми республиканская детская библиотека им. С.Я. Маршака; сост. Лисовская Г.К.; науч. ред. В.Н. Дёмин. – Сыктывкар, 1990. 24 с.

V ЮКÖН. КОМИ ПРОЗАЛÖН ЧУЖТЫСЬÖМ. 

1 № тема. В. Чисталёвлöн висьтъяс да серпасторъяс.
Коми мортлöн олöм кылöм да аддзöм. Война кадся шуштöм серпасъяс. «Трипан Вась» да «Öти … дас куим миллион лыдысь» висьтъясын герой. Повествованиеын, гижöд сюрöсын коми традиционнöй культуралöн петкöдчöм, лирикалань сынöм.. «Кыккока», «Эжва катчöс», «Эжва кывтчöс», «Удж вылын», «Вöр–пулы сьыланкыв», «Сотчöм», «Коми сиктъясöд» очеркъяс. проза гижöдъясын тыдовтчö Тима Веньлöн сиктса олöм, мужичöйлысь быд пöлöс удж тöдöм да пыдди пуктöм, войвыв вöр-валысь мичсö быд посниторйын кылöм да аддзöм, гражданскöй тыш кадлысь ыджыд дойсö петкöдлöм. «Тшыг воö» гижöд жанр сертиыс матын очерк дiнö. Танi висьтавсьö коми муын да Помöсдiн сиктын 1919-öд воö лоöмторъяс йылысь. Автор-висьталысьлöн сьöлöмыс тырöма тшыгъялысь да кулысь йöз дiнö жальöн да налы отсавны кöсйöмöн. Лоöмторъяс йылысь гижанногыс отсалö воöдчыны философскöй кывкöртöдöдз, восьтыны ставнас войтырлысь война да мир вылö, олöм да кулöм вылö видзöдлассö. Гижöдыслöн тэчасыс аслыспöлöс, артмö вит юкöнысь. Медводдза неыджыд юкöнын öти сёрникузяа серпасöн автор пыртöдö курыд лоöмторъяс йылысь висьталöмö: «дзор джуджыд козъяскöд орччöн тшöтш сулалöны руд пучеръяс, кос шеввидзан увъяса, кок йылыныс косьмöм томиник ньыв пуяс». Мöд да коймöд юкöнъясын висьтавсьö ньыв пулöн мичлун да коланлун йылысь, войвывса поводдялöн повзьöдчана вежсьöмъяс йылысь. Ставсö тайöс йитöма му вöдитысьлöн вывтi сьöкыд, мукöддырйи и сир курыд олöмкöд.

Нёльöд да витöд юкöнъясын серпасавсьö гражданскöй войнадырся кад: тыш, тшыг, удж! Став серпасас олöм понда тöждöн тырöм горöдöмъясын да мöвпалöмъясын тыдовтчöны авторлöн да йöзлöн эмоцияяс. Олöм сьöктаммöмыс да олöм кылöм шуштöммöмыс петкöдлöма градацияöн. Но помасьö-личалö гижöдыс автор кывъясын ыджыд лачаöн: «А винёв жö мортыд! Пыдын жö мортыдлöн лолыс!»

«Тшыг во» гижöд видлалiгöн колö петкöдлыны, кыдзи висьт композицияын да кывйын петкöдлыссьö войналöн лёклун йылысь да морт ловлöн вын йылысь шöр мöвпыс.

Студентлы колö тöдны коми проза чужан кадлысь аслыспöлöслунсö, Россия войтыръяслысь  XX–öд нэм заводитчандырся прозалысь серъяссö; В. Чисталёв прозалысь сюрöссö, жанръяс. 

Студентлы колö кужны восьтыны В. Чисталёв прозалысь аслыспöлöслунсö да коми литература историяын тöдчанлунсö. 

1 № ПРАКТИЧЕСКÖЙ ЗАНЯТИЕ.

Тима Веньлöн серпасторъяс.

Мог: восьтыны 1920-öд воясö серпасторъяслысь коми проза артмöдöмын тöдчанлунсö; видлавны Тима Вень ичöт висьтъяслысь да очерк сяма гижöдъяслысь сюрöссö, кывсö. Колö тöдчöдны чужан мулысь мусер да олöмысь лоöмторъяс серпасалан сямсö; зiльны петкöдлыны, кыдзи  гижöдъяслöн сюрöсыс да кывйыс йитчöма история кадколасткöд; восьтыны авторлысь видзöдлассö.

АСШÖР УДЖ.

1. Конспектируйтны быть колана литератураысь А.А. Вежевлысь удж.

2. Лыддьыны Л.В. Лыткина небöгысь 1920-öд воясса висьт йылысь юкöн, вöчны выпискаяс торъя висьтъяс донъялöмöн.

Литература

Быть колана

1. Вежев А.А. Проза // История коми литературы: В 3 т. Сыктывкар, 1980. Т.2. 127-139 с.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.158–164.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Лыткина Л.В. 1920-30-öд воясса коми висьт // Лыткина Л.В. Коми висьт школаын. Сыктывкар, 1992. С. 16- 47.

3. Мартынов В.И. Становление коми литературы. Идейно-эстетический аспект. М., 1988. С.109-188.

2 № тема. В. Чисталёвлöн «Трипан Вась» висьт. 

Гражданскöй тышлöн серпасъяс, коми крестьянинлöн тыр бур образ. Муюгыдсö жуглан кадö видз-му вöдитысьлöн олöм кутан да водзö нуöдан сям, вöр-ва индöд серти оласног. Проза гижöдлöн кыв да ритм.

Студентлы колö тöдны  висьт гижан кадлысь серъяссö, «висьт» понятие,  «Трипан Вась» висьтлысь сюрöссö.

Студентлы колö кужны видлавны висьтлысь сюрöссö, кывсö, восьтыны мортлысь вöр–ваын олöм йылысь мöвпсö.

2 № ПРАКТИЧЕСКÖЙ ЗАНЯТИЕ.

В. Чисталёвлöн «Трипан Вась» висьт – ... 

(занятие чöжöн студент донъялö гижöдсö да ачыс помалö сёрникузясö, мыйöн лöсьöдö темасö).

Мог: видлавны Тима Вень «Трипан Вась» висьтлысь аслыспöлöслунсö. 

Та дырйи колö гöгöрвоöдны 1920-30-öд воясса критикаöн висьт абу öткодя донъялан подувсö, петкöдлыны висьт донъялöмын вежсьöмсö. В.А. Лимеровалöн статья вылö мыджсьöмöн, восьтыны, кыдзи «Трипан Вась» висьтын тыдовтчö мифопоэтикаыс, кутшöм гижöдыслöн сюрöса художествоа мöвпыс. Видлыны гöгöрвоны, мыйла «Трипан Вась» гижöд пырö коми литература классикаö. 

АСШÖР УДЖ.

Конспектируйтны В.А. Лимеровалысь «Мифоритуальный сценарий судьбы героя в рассказе В.Т.Чисталёва «Трипан Вась» статья. Восьтыны, кыдзи «Трипан Вась» висьтын тыдовтчö мифопоэтикаыс, кутшöм гижöдыслöн сюрöса художествоа мöвпыс. 

Литература

Быть колана

1. Мартынов В.И. Вениамин Тимофеевич Чисталёв // История коми литературы: В 3 т. Сыктывкар, 1980. Т.2. С.195-205.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.149–158.

Содтöд
1. Вежев А.А. Зарождение и становление коми советской литературы. Сыктывкар, 1966. 143с.

2. Лимерова В.А. Мифоритуальный сценарий судьбы героя в рассказе В.Т.Чисталёва «Трипан Вась»// Арт. 1998. №1. С.77-82.

3. Мартынов В.И. Становление коми литературы. Идейно-эстетический аспект. М., 1988. С.109-188.

4. Микушев А.К. Коми литература и народная поэзия. Сыктывкар, 1961. С. 85-95.

3 № тема. В. Чисталёвлöн «Öти дас куим миллион лыдысь» висьт. 

Войналöн мисьтöм, няйт, морт нога олöм дзугысь, геройлы лöсявтöм серпасъяс. Васьлöн пытшкöсса вын, видз-му вöдитысьлöн этш, рамлун да уджачлун. 

Студентлы колö тöдны висьтын петкöдлан история кадколастлысь серъяссö, висьтлысь сюрöссö, серпасалан ногъяссö.

Студентлы колö кужны видлавны висьтлысь художествоалунсö, йитны сiйöс В. Чисталёвлöн гижан сямыскöд.

3 № ПРАКТИЧЕСКÖЙ ЗАНЯТИЕ.

В. Чисталёв «Öти дас куим миллион лыдысь» висьтлöн кыв.

Мог: видлавны да подулавны висьтлöн кыв боксяньыс герой мирлысь да войналысь лöсявтöмлунсö. Та дырйи колö мыджсьыны В.А. Лимеровалöн «Герой и мир войны в рассказе В.Т. Чисталёва «Один… из тринадцати миллионов» статья вылö, орччöдны роч либö россияса финн-угор авторъяслöн война петкöдлан сюрöса гижöдъяскöд.

АСШÖР УДЖ.

Конспектируйтны  В.А. Лимеровалысь «Герой и мир войны в рассказе В.Т. Чисталёва «Один… из тринадцати миллионов» статья. Конспект вылö мыджсьöмöн, подулавны висьтлöн художествоалун боксянь герой мирлысь да войналысь лöсявтöмлунсö.

Литература

Быть колана

1. Мартынов В.И. Вениамин Тимофеевич Чисталёв // История коми литературы: В 3 т. Сыктывкар, 1980. Т.2. С.195-205.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.149–158.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Лимерова В.А. Герой и мир войны в рассказе В.Т. Чисталёва «Один… из тринадцати миллионов» // Арт. 1997. С. 217–221.

3. Мартынов В.И. Становление коми литературы. Идейно-эстетический аспект. М., 1988. С.109-188.

4. Микушев А.К. Коми литература и народная поэзия. Сыктывкар, 1961. С. 85.

4 № тема. В. Савинлöн проза гижöдъяс. 

«Бöрыньтчигöн», «Мусюр сайын», «Луча», «Менам том кадся олöм». Автобиография сяма, публицистика сяма очерк сяма юкöнъяслöн текстын тöдчанлун, небыд шмонь. Сёрнитан стильлöн тöдчанлун. Ыджыд прозалы лöсяланторъяс.

Студентлы колö тöдны В. Савинлысь проза гижöдъяслысь сюрöссö. 

Студентлы колö кужны восьтыны В. Савин прозалысь кадыскöд йитöдсö.

АСШÖР УДЖ.

Орччöдны В.Т. Чисталёвлысь да В.А. Савинлысь öти проза гижöд (тема, сюжет, висьталанног, серпасалан ногъяс, шöр мöвп) . 

Литература

Быть колана

1. История коми литературы: В 3 т. Сыктывкар, 1980. Т.2. С. 167-183.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.149–158.

Содтöд
1. Вежев А.А. Зарождение и становление коми советской литературы. Сыктывкар, 1966. 143с.

2. Мартынов В.И. Становление коми литературы. Идейно-эстетический аспект. М., 1988. С.109-188.

5 № тема. Гижны заводитысьяслöн проза (И. Сажин, Г. Фёдоров, П. Шеболкин, Н. Попов, А. Маегов). 

Гражданскöй тыш тема, олöмысь серпасъяс, ывла выв серпасъяс; йöзлысь «пемыдлунсö» эрдöдöм; шмонь. Илля Васьлöн да В. Савинлöн донъялöм. Ичöт Иванлысь енбисö аддзöм да сiйöс водзö гижны ышöдöм («Öльöкан», «Чай», «Шева чуман»). 

Студентлы колö тöдны индöм гижысьяслысь 1920-öд воясса  творчествосö.

Студентлы колö кужны донъявны видлалöм  проза гижöдъяссö. 

АСШÖР УДЖ.
1. Лöсьöдны индöм авторъяслöн висьтъяс серти аннотацияяс.

2. Конспектируйтны вайöдöм списокысь кык туялöм (студент бöрйöм серти).

4 № ПРАКТИЧЕСКÖЙ ЗАНЯТИЕ.

1920-öд воясö гижны заводитысьяслöн проза 

(ас бöрйöм серти гижöдъяс видлалöм да донъялöм).

Конспектъяс вылö мыджсьöмöн дасьтыны гижöдлысь тыр-бур анализ, зiльны донъявны видлаланторлысь коми литератураын тöдчанлунсö. 

Литература

Быть колана

1. История коми литературы: В 3 т. Сыктывкар, 1980. Т.2. С. 127–139.

2. Федотов О.И. Основы теории литературы: Учебное пособие для студентов высш. учеб. заведений: В 2 ч. М., 2003. Ч.2. Стихосложение и литературный процесс. С.158–164.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Лисовская Г.К. Коми рассказ первой трети XX века (поэтика жанра). Сыктывкар, 1995 (Научные доклады, вып. 365).

3. Лыткина Л.В. 1920–öд воясса коми висьт.: Учебное пособие. Сыктывкар, 1994. 49с.

VI ЮКÖН. 

1 № тема. 1920–öд воясса коми критика. 

«Зырянская жизнь», «Югыд туй» газетъясын, «Коми му», «Ордым» журналъясын А.Чеусовлöн, В.Молодцовлöн, А.Забоевалöн литературно-критическöй уджъяс.

Небдiнса  Витторлöн литературно-критическöй удж: «Жан Морöс – коми поэт да критик», «Коми кывбур формаяс йылысь» статьяяслöн аслыспöлöслун. Критикалöн вермöмъяс да тырмытöмторъяс. Вульгарно-социологическöй видзöдласъяслöн места коми критикаын. Тима Веньлöн «Трипан Вась» А.Тимушев, И.Сажин, И.Оботуров, В.Лыткин донъялöмын.                                                                                          

Студентлы колö тöдны 1920–öд воясса коми критика уджъяс, нырвизьяссö, жанръяссö (рецензия, агитационнöй статья, литературнöй обозрение, глосса, литературнöй портрет). 

Студентлы колö кужны восьтыны коми критика уджъяслысь сюрöссö, тöдчöдны водзмöстчöмъяссö.  

АСШÖР УДЖ.

1. Лöсьöдны велöдан кадся критика уджъяслысь список.

2. Лöсьöдны 5 удж дорö аннотация.

1 № ПРАКТИЧЕСКÖЙ ЗАНЯТИЕ.

Коми критика 1920-öд воясö.

Мог: восьтыны 1920-öд воясса критика нырвизьяссö. 

Та могысь конспектируйтны В.И. Лыткинлысь, В.Т. Чисталёвлысь, В.А. Савинлысь литература списокын индöм уджъяс (ас бöрйöм серти 5 удж). Тöдчöдны налысь видзöдласъяссö коми литература сöвмöм вылö (классика, выль стих, йöзкост поэзия подулын). Зiльны йитны налысь видзöдласъяссö творчествоыскöд тыр-бур примеръяс вайöдöмöн. 

Литература

Быть колана

1. Мартынов В.И. Критика и литературоведение // История коми литературы: В 3 т. Сыктывкар, 1980. Т.2. С. 156-163.

Содтöд

1. История русской литературной критики: Учеб. для вузов / В.В. Прзоров, О.О. Милованова, Е.Г. Елина и др.; Под ред В.В. Прзорова. М.: Высш. шк. 2002. С.3–19; 255–297.

2. Лыткин В.И. Мый медся дона да муса / Лöсьöдic Г.И. Торлопов. Сыктывкар: Коми кн. изд–во, 1994. С.72–94.

3. Лыткина Л.В. Коми-зырянская литературная критика 1920-х годов // Вопросы коми филологии: Сб. науч. статей / Отв. ред. В.М. Лудыкова. Сыктывкар, 2005. С.48-59.

4. Савин В.А. Нёбдiнса Виттор. Мусюр сайын. Проза гижöдъяс (Лöсьöдiс да примечаниеяссö гижис Г.И. Торлопов. Сыктывкар: Коми кн. изд-во,  1985. 

5. Чисталёв В.Т. Менам гора тулыс. Сыктывкар: Коми кн. изд-во, 1980.

2 № тема. 1920-öд воясса литературалöн тöдчанлун. 

«Коми литературалöн зарни нэм» (В.А. Латышева). Выль коми литература сöвман туйяс писькöдöм. Öдöбöн сöвмöм-паськалöм. Выль темаяс, жанръяс. Классика артмöдысь гижöдъяс. 

Сöвет власьт пуксигöн ёна содiс коми войтырлöн асвежöртöмыс, вöлi пуктöма мог – велöдны йöзöс грамотаö. 1918-öд воö Усть-Сысольскын вöлi котыртöма коми кыв да литература сöвмöдан комиссия. Такöд öттшöтш öдöн заводитiс сöвмыны чужан кывъя литература. Тыдовтчис, мый коми гижöд оз тырмы, мед лöсьöдны да лэдзны школаяслы тырмымöн небöг. Регыд öтувъя вынъясöн вöлi лöсьöдöма некымын лыддьысян небöг: «Лыддьысьны велöдчан» (1920), «Парма ёль» альманах кык номер (1922, 1923), «Выль туйöд» (1923), «Коми хрестоматия» (1925). Небöгъяс лöсьöдiсны и верстьö гижысьяс (Вениамин Чисталев, Михаил Лебедев), и том (Николай Попов, Иван Худяев, Фёдор Попов). Государство кутiс индавны сöвет власьтлысь могъяссö вынсьöдан  туйяс. Вочасöн, 1920-öд вояс мöд джынсяньыс, уна сикас туйöд мунысь гижысьяслы колö вöлi öтувтчыны öти нырвизьö, либö öти нырвизь гöгöр. Татшöм нырвизьыс Россияса литература  историяö пырис Пролеткульт ним улын. Гижöдъяс колö вöлi лöсьöдны сiдз шусяна пролетарскöй литература принципъяс серти. Сiдзкö, литература, кыдзи и мукöд искусство, топыда йитчис государство политикакöд, гижöдын колö вöлi петкöдлыны официальнöй власьтлысь видзöдлассö. Коми муын татшöм котырнас лоис КАПП – Коми ассоциация пролетарских писателей. 1920-öд вояс шöрын сэтчö пырисны 30 гöгöр морт, унджыкыс на пиысь том йöз: Фёдор Попов, Яков Чупров, Егор Колегов, Павел Шеболкин да мукöд. Том йöз гижöдъяс пыр и вöлi мöвпыштöма нуöдны водзö государстволысь индöдъяссö. Том поэзия вöлi ставнас агитационнöй, выль олöмлань чуксалысь. Гашкö, та понда ас кадö сiйö ёна паськалiс, йöзöдсис, гораа лыддьыссис, но эз дыр ов, эз пыр коми литературалöн медбур листбокö. 

Сэк жö гижисны верстьöяс – М.Н. Лебедев, В.Т. Чисталев, В.А. Савин, кодъяслöн олан ордымыс вöлi паськыдджык, видзöдласыс джуджыдджык, художествоа гижöдъясыс мыджсисны йöзкостса традиция вылö. Та понда  найö тшöкыда и сюрлiсны критика улö. Колö пасйыны, мый верстьö гижысьяс асьныс стрöга донъявлiсны  мöда-мöдлысь творчествосö, газет-журнал листбокъясын вензьывлiсны  выль гижанног йылысь, корсисны кадыслы лöсялана гижан этш. Тадзи сöвмис налöн гижан сямныс. Век жö тайö кадыс петкöдлiс коми гижан культураысь сöмын куим асшöр енбиа ним: В.А. Савин, В.Т. Чисталев, В.И. Лыткин. В.А.Савинöс позьö шуны сöветскöй соцреалистическöй литература юрнуöдысьöн. Сiйö тшöкыда чуксавлiс лöсьöдны художествоа литература, медым коми войтыр пöвстын вынсьöдны социализм идеяяс. Но эз та вöсна сылöн гижöдъясыс пыр кежлö кольны коми морт сьöлöмö да вежöрö, а сы вöсна, мый гижöдъясыс подуласисны войтыр оласног, видзöдлас, культура вылö. Та понда чужисны и кыпыд, и сьöлöмтö пыдзыртана мича коми гижöдъяс. Сё сайö кывбур лои  йöзкостса сьыланкывйöн, на пиын «Югыд кодзув», «Сьöлöм сьылöм», «Чужи-быдми сьöд вöр шöрын», «Веж видз вывтi муна», «Öтчыд овлö». В. Савин бура гöгöрвоис театрлысь сiйö кадö просветительскöй функциясö да сяммис котыртны медводдза коми театр. Дженьыд кадöн вöлi лöсьöдöма уна сикас петкöдчöм: рытпукъяс, революционно-драматическöй пьеса («Шондiлань», «Шондi петiгöн дзоридз косьмис»), социально-бытöвöй пьеса («Вабергач»), историческöй драма («Кулöмдiнса бунт»), сатира комедия («Райын», «Инасьтöм лов», «Ва шыр», «Знаменньö»). «Райын» да «Инасьтöм лов» дилогия донъявсисны кыдз религия вылын сералан гижöдъяс. Но кадыс вежсьö, вежсьö религия вылö видзöдласыс, а дилогиялöн серамыс да геройыс кыскöны ас дiнас. Татшöмторыс артмö, пьеса серамлöн фольклор да карнавал подув вылö мыджсьöмöн, пытшкöснас традиционнöй культуралы лöсялöмöн. 

 В.Т. Чисталевлöн творчествоыс вужъясьöма вöр-ваö. Вöр-ва сетö мортлы гижан енбисö, вöр-вакöд сольнитчöмöн олiгöн сiйö вермö став мытшöдсö. Тайö отсалö сылы му вежандырйи, война кадö видзны традиция да вермыны кулöмсö. Татшöмöсь «Трипан Вась», «Öти дас куим миллион лыдысь» висьтъясса геройяс, кывбурын - лирика герой. В. Чисталев прозаын да поэзияын герой оз вошты морттуйсö политикъяс тшöктöм понда. Кыдзи и уна мукöд гижысь, торъя нин томджыкыс, сiйö петкöдлö жö гражданскöй война кадся кык вынлысь тышсö, но серпасалö оз романтика, оз классöвöй тыш, оз морт вежöр вежсьöм. Висьтъясын петкöдлыссьö войналöн олöм жуглан ыджыд выныс, быд мортлöн доныс да коланлуныс. Позьö шуны, мый татшöм видзöдласнас Тима Веньлöн прозаыс лои öткаöн коми литературалöн 1920-öд воясса кадколастын. 

Тайö кадö коми гижан культура сöвмöмö ассьыс пай пуктö и кыв туялысь да гижысь В.И. Лыткин. 1920-öд воясö сiйö велöдчö рубеж сайын, Эстонияын, Венгрияын, Финляндияын, вуджöдчö да пыртö коми литератураö фин-угор войтыр поэзияысь мотивъяс. Медтöдчана гижöдöн кольö «Мунöны» поэма, кöнi петкöдлöма Коми муын гражданскöй война кадся олöм да чужан му дзордзалöм виччысьöм.

Соцреализм метод вынсялöмöн ичöт коми прозаын вужъяссьö öти схемалы лöсялана морт образ – сöвет власьт дор сулалысь либö сылы паныд мунысь герой. Тайö ясыда тыдовтчö гижысьяс выль кöленалöн висьтъясын: Илья Пыстинлöн, Геннадий Федоровлöн, Иван Изъюровлöн, Яков Рочевлöн. Ас кадö В. Савин аддзис Иван Сажинлысь енбисö да индылiс висьтъяслöн психологизм вылö.

1920-öд воясса коми литература кылiс да коми йöзкост  культуралы лöсялана ногöн восьтiс олан кадыслысь шудсö да дойсö. Сэк жö лои пуктöма подувсö коми серпаса литература сöвмöмын некымын нырвизьлы.

Студентлы колö тöдны программаöн урчитöм художествоа да критика гижöдъяс, XX-öд нэм пансян кадлысь аслыспöлöслунсö, россияса войтыръяслысь 1920-öд воясса литератураяс.

Студентлы колö кужны восьтыны видлалан кадся коми литературалысь аслыспöлöслунсö да тöдчанлунсö.

АСШÖР УДЖ.

Гижны 1920–öд воясса коми литературалöн коми культура сöвмöмын тöдчанлун йылысь эссе. Серпасавны кадсö, восьтыны медся вына (студент серти) öти либö некымын гижöдлысь мичсö, художествоалунсö, коланлунсö. Эскöдны видзöдлассö бур примеръясöн.

2 № ПРАКТИЧЕСКÖЙ ЗАНЯТИЕ.

1920-öд воясса коми литературалöн тöдчанлун.

Мог: видлавны да донъявны студентъясöн лöсьöдöм сочинение-эссе. 

Студентлы колö дасьтыны дорйыны ассьыс видзöдлассö бур тöдöмлун петкöдлöмöн, гижöд анализируйтны кужöмöн, сылысь мичсö да вынсö гöгöрвоöдöмöн. 

Литература

Быть колана

1. История коми литературы: В 3 т. Сыктывкар, 1980. Т.2. С. 102–215.

Содтöд

1. Вежев А.А. Зарождение и становление коми советской литературы. Сыктывкар, 1966. 143с.

2. Микушев А.К. Коми литература и народная поэзия. Сыктывкар, 1961. 127с.

3. Мартынов В.И. Становление коми литературы. Идейно-эстетический аспект. М., 1988. С.109-188.

ТÖДÖМЛУН ДОНЪЯЛАН УДЖЪЯС

Медводз колö мöвпыштны контрольнöй удж тема бöрйöм вылын: артыштны вынъяс, корсьны быть колана литература, уськöдны тöд вылö лекцияясын да практическöй занятиеясын босьтöм тöдöмлун да кужанлун. Тема бöрйöм бöрти колö лöсьöдны план,  чукöртны материал: конспектируйтны библиографируйтöмöн туялöмъяссö, корсьны художествоа гижöдъясысь видлöгъяс. Контрольнöй гижан удж дасьтысьö реферат ногöн, сöмын вермö лоны ичöтджыкöн. Оз позь вайöдны туялысьяс уджъясысь юкöнъяс ыстысьтöг, оз позь ставнас уджсö гижны öти туялöм серти.  Колö зiльны орччöдны видзöдласъяс, вайöдны ас видлöгъяс да мöвпалöм–донъялöм. Контрольнöй удж донъявсьö 5 балла система серти:

– тема тырвыйö восьтöм

– туялöмъясöн колана ногöн вöдитчöм

– ас мöвпалöмъяс вайöдöм да кывкöртöд вöчöм

– удж грамотнöя оформитöм

– коми кывйöн бура вöдитчöм.

Темаяс:

I. К. Жаков творчествоын идеал корсьöм.

II. Тима Вень поэзияын да прозаын мортöс кыдз енъюгыдлысь юкöн петкöдлöм. 

III. В. Савин гижöдъяслöн йöзкост творчество подув.

IV. 1920-öд вояс – коми литературалöн «зарни нэм» (В.А. Латышева).

Экзамен кежлö юалöяс: 

1. Коми литература XX–öд нэм пансигöн.Öтув серпас.

2. К. Жаковлöн висьтъяс да очеркъяс.

3. К. жаковлöн «Биармия» эпос.

4. М.Н. Лебедевлöн роч кывъя проза.

5. Коми поэзия 1917–öд воöдз. Öтув серпас.

6. 1920–öд воясса коми поэзиялöн аслыспöлöслун.

7. В. Чисталёвлöн лирика. Öтув серпас.

8. В. Чисталёв кывбуръясын вöр–ва да поэзия тема.

9. Нёбдiнса Витторлöн лирика. Öтув серпас.

10. В. Савин лирикаын кад петкöдлöм.

11. В.И. Лыткинлöн лирика. Öтув серпас.

12. Илля Васьлöн «Мунöны» поэма.

13. Коми драмаьургиялöн да театрлöн артмöм. Öтув серпас.

14. В. Савинлöн пьесаяс коми критикаын (В.И. Лыткин, А.К. Микушев, А.А. Вежев, В.А. Латышева, В.А. Лимерова).

15. В. Савинлöн тешъяс. Öтув серпас.

16. В. Савин «Райын» да «Инасьтöм лов» тешъясын серам.

17. В. Савинлöн драмаяс.

18. В. Чисталёвлöн «Изкар» пьеса.

19. В. Чисталёвлöн висьтъяс да серпасторъяс. Öтув серпас.

20. В. Чисталёвлöн «Трипан Вась» висьт.

21. В. Чисталёвлöн «Öти дас куим миллион лыдысь» висьт.

22. В. Савидлöн проза гижöдъяс. Öтув серпас.

23. Гижны заводитысьяслöн проза (И. Сажин, Г. Фёдоров, П. Шеболкин, Н. Попов, А. Маегов.

24. 1920–öд воясса коми критика.

25. 1920–öд воясса коми литературалöн аслыспöлöслун да тöдчанлун.

26. 
Ас бöрйöм серти öти кывбур висьталöм да видлалöм.

Художествоа гижöдъяс:

1. Жаков К.Ф. Под шум северного ветра. Сыктывкар, 1990. 461с.

2. Коми мойдан да сьыланкывъяс/ Сост. А.А.Цембер. Устьсысольск, 1914. 88с.

3. Лебедев М.Н. Бöрйöм гижöдъяс. Сыктывкар, 1959. С.19-29.

4. Лебедев М.Н. В волостном омуте: Повести, рассказы, публицистика. Сыктывкар, 1984. 400с

5. Лыткин В.И. Дзордзав жö, Коми му. Сыктывкар, 1985. 254 с.

6. Маегов А.А. Выль туй вылö// Войвыв кодзув. 1976. №10. С.6.

7. Савин В.А. Вабергач. Сыктывкар, 1982. 368с.

8. Савин В.А. Гажöдчöй, кор томöсь. Бöрйöм гижöдъяс. Сыктывкар, 1998. 336с.

9. Савин В.А. Кывбуръяс. Поэмаяс. Пъесаяс. Сыктывкар, 1962. С.197-468.

10. Савин В.А. Кывбуръяс. Поэмаяс. Пьесаяс. Висьтъяс. Очеркъяс. Сыктывкар, 1962. 690с.

11. Савин В.А. Пьесаяс. Сыктывкар, 1959. 184с.

12. Сажин И. Сё сикас. Сыктывкар, 1981. 80с.

13. Тима Вень (Вениамин Чисталёв). «Эжва йывса колип»: бöрйöм гижöдъяс / В.Т. Чисталёв; лöсьöдiс В.Г. Лодыгин, серпасалiс В.А. Моторин. – Сыктывкар, 2000. 224 л.б.

14. Чисталёв В. Крепость: сборник пьес / Пер. с коми Морозова В.С. Сыктывкар, 2007. 67 с.

15. Чисталёв В.Т. Менам гора тулыс. Сыктывкар, 1980. С.19-22.  

16. Ытва дырйи. Сыктывкар, 1987.

Подув литература:

2. Федотов О.И. Основы теории литературы: Учеб. пособие для студ. высш. учеб. заведений: В 2 ч. М: Гуманит. изд. центр ВЛАДОС, 2004. Ч.1: Литературное творчество и литературное произведение. 272 с. Ч.2: Стихосложение и литературный процесс. 240 с.  

3. История коми литературы: В 3 т. / отв. ред. А.Е. Ванеев, В.И. Мартынов. Сыктывкар, 1980. Т.2. 328с.
Быть колана литература:

1. Коми литература видлалöм да донъялöм: Хрестоматия / Лōсьōдiс Е.В.Остапова. Сыктывкар, 2005.

2. Латышева В.А. Коми литература историяысь: Учеб. пособие (Из истории литературы коми) / Сыктывкарский университет. Сыктывкар, 1995. С. 19-25.

3. Латышева В.А. Певец зырянского края (о творчестве К.Ф.Жакова): Пособие для учителя. Сыктывкар, 2005.

4. Лыткина Л.В. 1920-öд воясса коми висьт: Спецкурсысь уч. пособие. Сыктывкар, 1994. 49с.

5. Лыткина Л.В. Очерковая проза о Зырянском крае I пол. XX века: Учебное пособие. Сыктывкар, 2000. 

6. Остапова Е.В. Поэтика ритма лирики коми 1920-30-х годов: Уч. пособие. Сыктывкар: Изд-во Сыктывкарского ун-та, 2001. С.10-21.

Содтöд литература:
1. Ванеев А.Е. Время и коми поэзия. Сыктывкар, 1974. С.5-37.

2. Вежев А.А. Г.А.Федоровлöн войнаöдзса творчество// Коми литература. Сыктывкар, 1957. С.93-111.

3. Вежев А.А. Зарождение и становление коми советской литературы. Сыктывкар, 1966. 143с.

4. Дёмин В.Н. Коми поэма. Сыктывкар, 1978. С.15-47.

5. Дёмин В.Н. На небе звезда…Сыктывкар, 1995. С.126-147, 152-186.

